
Shri Bala Nyasavidhi

శ్రీబాలాన్యాసవిధిః

అస్య శ్రీబాలాన్యాసమహామన్త్రస్య   దక్షిణామూర్తిః ఋషిః ।
దేవీ గాయత్రీ ఛన్దః  । శ్రీబాలాపరమేశ్వరీ  దేవతా ।
ఐం బీజమ్ । క్లీం  శక్తిః  ।సౌః కీలకమ్ ।
శ్రీబాలాత్రిపురసున్దరీప్రీత్యర్థే     జపే వినియోగః ।
మూలేన న్యాసః ।
ధ్యానం -

శబ్దబ్రహ్మమయీ   చరాచరమయీజ్యోతిర్మయీ వాఙ్మయీ
నిత్యానన్దమయీ  నిరఞ్జనమయీ  సమ్పన్మయీ చిన్మయీ ।
తత్త్వాతీతమయీ పరాత్పరమయీమాయామయీ శ్రీమయీ
సర్వైశ్వర్యమయీ  సదాశివమయీమాం పహి బాలామ్బికే ॥
లమిత్యాది పఞ్చపూజా ।
బాలామ్బికాయై నమః (ప్రాచ్యాం ) ।
కుమారికాయై నమః (దక్షిణస్యాం) ।
లలితా పుత్ర్యై  నమః (పశ్చిమాయాం) ।
శామ్భవ్యై  నమః (ఉత్తరస్యామ్) ।
భణ్డపుత్రదమన్యై    నమః (ఆగ్నేయ్యాం) ।
చిన్మయ్యై  నమః (నైరృత్యాం ) ।
ఈశనన్దిన్యై   నమః (వాయవ్యాం) ।
దేవ్యై  నమః (ఐశాన్యాం) ।
బ్రహ్మాణ్డరూపిణ్యై    నమః (ఊర్ధ్వాయాం ) ।
సర్వరూపాయై నమః (అధః) ।
ఐఙ్కార్యై  నమః (మూర్ధ్ని ) ।
క్లీఙ్కాయై  నమః (ఫాలమధ్యే)
సౌః కార్యై  నమః (వక్త్రే ) ।
కామేశ్యై  నమః (కణ్ఠదేశే ) ।
చతుర్భుజాయై నమః (హృదయదేశే) ।

అభయప్రదాయై  నమః (వామే స్తనే) ।
శక్త్యై  నమః (దక్షిణస్తనే) ।
సర్వాఙ్గసున్దర్యై    నమః (కుక్షౌ) ।
మణినిభచ్ఛాయాయై నమః (నాభౌ) ।
పాటలప్రభాయై  నమః (జఘనే) ।
పరమాయై నమః (ఊరుద్వన్ద్వే )।
శివయోగిన్యై  నమః (జాన్వోః)
మహామాయాయై నమః (జఙ్ఘాద్వయే ) ।
పరాత్పరాయై నమః (పాదద్వన్ద్వే ) ।
ఆత్మానన్ద స్వరూపిణ్యై  నమః (హస్తయోః) ।
పఞ్చబ్రహ్మమయ్యై   దేవ్యై  నమః (పార్శ్వయోః) ।
నారదాదిభిరర్చితాయై నమః (నేత్రాయోః ) ।
దుష్టప్రశమన్యై    దేవ్యై  నమః (పృష్ఠే ) ।
భువనానన్దకారిణ్యై   అమ్బాయై నమః (నాసాగ్రే ) ।
నవమాణిక్యశోభాఢ్యాయై నమః (కపోలయోః) ।
దశోర్ధ్వవయసోపేతాయై  నమః (దన్తేషు) ।
శ్రుత్యర్థఫలదాయిన్యై    నమః (కర్ణయోః ) ।
ఐం శైలపుత్ర్యై   నమః (పాదయోః) ।
క్లీం  బ్రహ్మచారిణ్యై   నమః (జాన్వోః) ।
సౌః బ్రహ్మచారిణ్యై   నమః (కట్యామ్) ।
సౌః కూశ్మాణ్డాయై  నమః (నాభౌ) ।
క్లీం  స్కన్దమాత్రే  నమః (కుక్షౌ) ।
ఐం కాత్యాయిన్యై  నమః । (హృదయే) ।
ఐం కాలరార్త్యై  నమః (కణ్ఠే ) ।
క్లీం  మహాగౌర్యై  నమః (ముఖే) ।
సౌః సిద్ధిప్రదాయై   నమః (లలాటే) ।
సౌః బాలాపరమేశ్వర్యై  నమః (బ్రహ్మరన్ధ్రే  ) ।
క్లీం  మహాలక్ష్మ్యై నమః (దక్షిణపార్శ్వే) ।
ఐం మహాసరస్వత్యై  నమః (వామపాశ్వే) ।
కిరిట కుణ్డలోపేతాం  కఙ్కణాఙ్గదధారిణీమ్  ।
పీతవస్త్రేణ  సంయుక్తాం బ్రహ్మానన్దఫలప్రదామ్    ॥

బ్రహ్మాది  దైవతైః   పూజ్యాం బ్రహ్మానన్దవివర్ధినీమ్    ।
మాణిక్య మకుటోపేతాం అఙ్గైరలఙ్కృతాం  శుభామ్ ॥
సర్వదేవైః  పరివృతాం సర్వసిద్ధైర్నిషేవితామ్  ।
సర్వమన్త్రఫలోపేతాం  సామ్రాజ్యఫలదాయినీమ్  ।
రమావాణీ సమోపేతాం రాజరాజార్చితాఙ్ఘ్రికామ్  ॥
సాక్షాద్బ్రహ్మమయీం దేవీం చిన్తయే సర్వతో మమ ॥
బాలాధ్యానం
ఈక్షే బాలాం పరాం శక్తిం లలితాతనయాం శివామ్ ।
కోటిసూర్యప్రతీకాశాం  చన్ద్రకోటిసుశీతలామ్  ॥
హృత్పుణ్డరీకనిలయాం  పూగస్తనవిరాజితామ్ ।
బాలార్కకిరణోపేతాం భాలచన్ద్రధరాం  శివామ్ ॥
అక్షమాలాపుస్తధరాం వరదాభయశోభితామ్ ।
సర్వాభరణశోభాఢ్యాం సర్వావయవసున్దరీమ్  ॥
అనేకకోటి బ్రహ్మాణ్డపాలినీం   సురసేవితామ్ ।
ఫుల్లపఙ్కజమధ్యస్థాం   పూర్ణానన్దవపుర్ఘరామ్    ॥
మాతృకావర్ణపీఠస్థాం   మన్త్రకోటిస్వరూపిణీమ్  ।
గగనాకారసదృశాం ఖగమధ్వజసోదరీమ్ ॥
కామేశ్వరస్య తనయాం గానలోలాం శుభాననామ్ ।
బ్రాహ్మీ  మాహేశ్వరీముఖ్యైః  సేవితాం సిద్ధపూజితామ్  ।
ధ్యాయామి తాం పరాం శక్తిం బాలాం కామేశ్వరీసుతామ్ ॥
ఇతి శ్రీబాలాన్యాసవిధిః  సమాప్తా ।
Proofread by PSA Easwaran

